
ᑭᙵᐃᑦ ᐊᖏᓛᖑᕗᑦ ᓴᓇᕝᕕᐅᕙᖕᓂᕐᒥᓄᑦ ᐃᓄᐃᑦ ᓴᓇᓗᒃᐸᒃᑕᖏᓐᓂᒃ. ᑖᒃᑯᐊ ᓄᓇᓖᑦ ᐅᕙᓂ ᓄᓇᒥ ᐃᓂᖃᖅᐳᑦ, 64014’N 
Latitude ᐊᒻᒪᓗ 76032’W Longitude ᐅᕙᓂ  Dorset Island-ᒥ ᓯᑯᓯᓛᑉ ᖃᓂᒋᔮᓂ ᕿᑭᖅᑖᓘᑉ ᓂᒋᖅᐸᓯᐊᓃᖦᖢᓂ 
ᕿᑭᖅᑖᓗᖕᒥ ᓄᓇᕗᒻᒥ. ᒫᓐᓇ 2011-ᒥ ᐃᓄᖏᑕ ᖃᔅᓯᐅᓂᕆᔭᖏᑦ 1536-ᖑᕗᑦ. ᐃᓄᒋᐊᒃᓯᕙᓪᓕᐊᓂᖓ  2.5% ᐊᑖᓃᑉᐳᖅ. 
ᐃᒪᕐᒧᑦ ᐱᔪᓐᓇᐅᑎᒋᔭᖓ ᐆᒪ # 3BM-CAP 0810, ᒫᓐᓇ ᐃᒪᕐᒧᑦ ᓚᐃᓴᒋᔭᐅᔫᑉ ᐊᑖᒍᑦ ᐊᖏᓂᖅᐹᖃᖅᐳᖅ 70,000-ᓂᒃ 
ᑭᑉᐹᕆᒃᓯᓕᖅᓯᒪᔪᓂᒃ ᒦᑕᓂᒃ ᐊᕐᕌᒍᑕᒫᑦ. ᑖᔅᓱᒪ ᓚᐃᓴᐅᑉ ᐊᑖᒍᑦ, ᐱᖓᓱᓂᒃ ᓄᓇᒦᑦᑐᓂᒃ ᐊᑐᖅᑕᐅᔪᓐᓇᖅᑐᖅᑕᖃᖅᐳᖅ: (1) 
ᐃᒪᖃᕐᕕᐅᕙᒃᑐᖅ ᐊᑐᖅᑕᐅᕙᒃᑐᒥᒃ; (2) ᑕᖏᓕᖕᓄᑦ ᐃᒋᑕᐅᕙᒃᑐᓄᑦ ᐃᓂᒋᔭᐅᕙᒃᑐᖅ ᐊᒻᒪᓗ (3) ᐃᒪᐅᑉ ᐊᑐᖅᑕᐅᔪᓐᓇᐃᓪᓗᔫᑉ 
ᑲᒪᒋᔭᐅᓂᖓᓄᑦ ᑭᓈᓗᖃᕐᕕᒃ. 
 
ᐃᒪᖃᕐᕕᐅᕙᒃᑐᖅ ᐊᑐᖅᑕᐅᕙᒃᑐᒥᒃ: Tee ᑕᓯᕐᒥ ᐃᒥᖅᑕᐅᔪᓐᓇᖅᑐᒥᒃ ᓄᓇᓕᖕᒥᐅᓂᑦ ᐃᒪᕐᒥᒃ ᐱᕝᕕᐅᕙᒃᐳᖅ. ᑖᓐᓇ ᑕᓯᖅ 
ᐃᓂᖃᖅᐳᖅ 1.00-ᑭᓗᒦᑕᐸᓗᖕᒥᒃ ᐃᒪᕐᒥᒃ ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᔪᒥᑦ. ᐃᒪᖅ ᐱᔭᐅᕙᓪᓕᐊᕙᒃᑐᖅ ᑕᕝᕙᙵᑦ ᑕᓯᕐᒥᑦ 
ᐊᑐᖅᑐᖃᖅᖢᓂ ᐃᒫᓃᑦᑐᒥᒃ ᒥᓪᓗᐊᕈᑎᒥᒃ ᑲᒪᒋᔭᐅᕝᕕᖓᓄᐊᖅᑕᐅᕙᓪᓕᐊᕙᒃᖢᓂ ᐆᓇᕐᓂᓕᖅᓯᒪᔪᒃᑯᑦ ᓱᓪᓗᓕᒃᑯᑦ. ᑕᒪᓐᓇ 
ᓱᓪᓗᓕᒃ ᖃᔅᓯᑲᓪᓚᖕᓂᒃ ᓇᑉᐸᖅᑎᖅᓯᒪᔪᖅᑕᖃᖅᐳᖅ  ᑕᒪᒃᑯᐊ ᑲᔪᓯᑎᑦᑎᔾᔪᑕᐅᓪᓗᑎᒃ ᓱᓪᓗᓕᐅᑉ ᐊᒻᒨᖓᔭᕆᐊᖃᕐᓂᖓᓄᑦ. 
ᑖᓐᓇ ᓄᑖᙳᕆᐊᖅᓯᒪᕗᖅ ᐃᒪᕐᒧᑦ ᑲᒪᔾᔪᑕᐅᕙᒃᖢᓂ ᐱᐅᓂᖅᓴᐅᓪᓗᓂ ᐊᑐᖅᑕᐅᕙᒃᑐᑐᖃᕐᒥᑦ ᐃᒥᖅᑕᐅᒻᒧᑦ ᓄᓇᓯᐅᒻᒧᑦ 
ᐃᒻᒥᖅᓱᕐᕕᐅᕙᒃᑐᒥᑦ. ᐊᖏᓗᐊᙱᑦᑐᓂᒃ ᓱᕋᒃᑎᖅᓯᒪᔪᓂᒃ ᐋᖅᑭᒃᓱᐃᔪᖃᓚᐅᖅᑐᖅ ᐅᑭᐅᖑᓵᓚᐅᖅᑐᒥ. 
 
ᑕᖏᓕᖕᓄᑦ ᐃᒋᑕᐅᕙᒃᑐᓄᑦ ᐃᓂᒋᔭᐅᕙᒃᑐᖅ: ᓄᓇᓕᖕᒥᐅᑦ ᐊᐅᓚᑦᑎᖃᑦᑕᖅᑐᑦ ᒪᕐᕉᖕᓂᒃ ᐊᑐᖅᑕᐅᔪᓐᓇᐃᓪᓕᔪᓄᑦ ᐃᓃᖕᓂᒃ: 
ᐱᖃᑖ ᓴᕕᕋᔭᕕᓂᕐᓄᑦ ᐊᑐᖅᑕᐅᔪᓐᓇᐃᓪᓕᔪᓄᑦ ᑐᕌᖓᓪᓗᓂ ᐱᖃᑖᓗ ᓄᓇᓕᖕᒥᐅᓂᑦ ᐃᒋᑕᐅᕙᓪᓕᐊᔪᓂᑦ 
ᐊᑐᖅᑕᐅᔪᓐᓇᐃᓪᓗᔪᓂᑦ ᐃᒋᑦᑎᔭᖅᑐᕐᕕᐅᕙᒃᖢᓂ. ᖃᓅᓇᔭᕐᒪᖔᑦ ᖃᐅᔨᓴᕐᓂᖅᑕᖃᓚᐅᖅᑐᖅ ᓴᕕᕋᔭᕕᓂᕐᓄᑦ 
ᐊᑐᖅᑕᐅᔪᓐᓇᐃᓪᓗᔪᓄᑦ ᑕᒪᓐᓇ ᐱᓕᕆᐊᖑᓪᓗᓂ Concentric-ᑯᓐᓂᑦ, ᑖᒃᑯᐊ ᐊᕙᑎᓕᕆᓂᕐᒥ ᐱᓕᕆᔨᒋᔭᐅᕙᒃᖢᑎᒃ. ᒪᕐᕉᖕᓂᒃ 
ᓇᐅᑦᑎᕐᓱᕐᓂᕐᒧᑦ ᐃᓗᑦᑐᖅᑕᐅᔫᖕᓂᒃ ᓴᓇᔪᖃᓚᐅᖅᐳᖅ ᑕᕝᕙᓂ ᐃᒋᑦᑎᕕᖕᒥ ᐊᑐᕈᒪᒧᑦ ᒪᓕᒃᑕᐅᔭᕆᐊᖃᖅᑎᑕᐅᔪᓂᒃ ᐃᒪᕐᒧᑦ 
ᓚᐃᓴᒋᔭᐅᔪᒥᑦ. ᐃᒋᑕᐅᕙᒃᑐᓄᑦ ᐃᓂᒋᔭᐅᕙᒃᑐᒧᑦ ᐱᓕᕆᐊᖑᔪᖅ ᒫᓐᓇ ᓄᖅᑲᖓᑎᑕᐅᓚᐅᑲᒃᐳᖅ GN-CGS-ᑯᑦ ᐊᖏᔫᑎᓄᑦ 
ᐱᕙᒌᔭᖅᑎᖏᑦ ᖃᓄᐃᓕᐅᖁᔨᒃᑲᓐᓂᓚᐅᙱᓐᓂᖏᓐᓂ. 
 
ᐃᒪᐅᑉ ᐊᑐᖅᑕᐅᔪᓐᓇᐃᓪᓕᔫᑉ ᑲᒪᒋᔭᐅᓂᖓᓄᑦ ᑭᓈᓗᖃᕐᕕᒃᑯᑦ: ᓄᓇᓕᖕᒥᐅᑦ ᒫᓐᓇᒃᑯᑦ ᐊᑐᖅᐳᑦ ᐱᖓᓱᓂᒃ 
ᑯᕕᔭᖅᑐᕐᕕᓕᖕᒥᒃ ᑭᓈᓗᖃᕐᕕᖕᒥᒃ ᑖᓐᓇᓗ ᐱᐅᔪᓐᓃᖅᓯᒪᓪᓗᓂ ᑕᑕᓗᐊᔭᓕᖅᖢᑎᒡᓗ. ᓄᑖᒥᒃ ᑭᓈᓗᖃᕐᕕᒃᓴᒥᒃ 
ᓴᓇᔪᖃᓚᐅᖅᓯᒪᔪᖅ 2007-ᖑᑎᓪᓗᒍ ᐅᕙᓂ  P ᑕᓯᕐᒥ ᓚᐅᓴᑖᖅᑎᑕᐅᓚᐅᖅᖢᓂᓗ 2008-ᖑᑎᓪᓗᒍ ᐃᓪᓕᕆᔭᐅᕙᒌᖅᖢᓂᓗ 
ᐱᖓᓱᓂᒃ ᓇᐅᑦᑎᖅᓱᖅᑕᐅᓂᖓᓄᑦ ᐃᓗᑦᑐᖅᑎᖅᑕᐅᔪᓂᒃ ᑎᓴᒪᓂᒡᓗ thermistor-ᖃᖅᖢᓂ. ᐅᖅᑰᓂᖓᓄᑦ 
ᑎᑎᕋᖅᑕᐅᕙᓪᓕᐊᔪᑦ 2008-ᒧᑦ 2009-ᒧᓪᓗ ᑲᑎᑕᐅᓚᐅᖅᐳᑦ ᓯᓚᒥᑦ ᑕᐃᑲᙵᑦ ᑕᕝᕙᒻᒪᕆᐅᓂᕋᖅᑕᐅᓪᓗᑎᒡᓗ AMEC-ᑯᓐᓂᑦ, 
ᓄᓇᒥᑦ ᐱᓕᕆᔾᔪᑕᐅᕙᒃᑐᓂᒃ ᐱᓕᕆᔨᒋᔭᐅᓪᓗᑎᒃ. ᓴᓇᔭᐅᓂᖏᑦ ᐱᖓᓱᑦ ᓇᐅᑦᑎᖅᓱᕐᓂᕐᒧᑦ ᐃᓗᑦᑐᖅᑎᖅᓯᒪᔪᑦ 
ᐱᔭᕇᖅᑕᐅᓚᐅᖅᐳᑦ ᔫᓂ 2011-ᒥ ᒪᓂᖅᑲᒦᑦᑐᕐᓗ ᐃᒪᖅ ᖃᐅᔨᓴᖅᑕᐅᖃᑦᑕᕐᓂᐊᖅᐳᖅ ᐊᐅᒍᔅᑦ ᐃᓱᓕᑉᐸᑦ. ᑕᒪᕐᒥᑦᑎᐊᖅ 
ᐱᓕᕆᐊᖑᔭᕆᐊᓖᑦ ᐊᑐᓕᖅᑎᓐᓂᐊᕐᓗᒍ ᑖᓐᓇ ᓄᑖᖅ ᑭᓈᓗᖃᕐᕕᒃ ᐱᓕᕆᐊᖑᔭᕆᐊᖃᕐᓂᖏᑦ ᐱᓕᕆᐊᖑᑦᑎᐊᓚᐅᖅᐳᑦ 
ᒪᓕᒃᖢᒍ ᕼᐋᒻᓚᒃᑯᑦ ᐃᒪᕐᒧᑦ ᓚᐃᓴᒋᔭᖓᑦ ᐅᓇ # 3BM-CAP 0810. ᑭᙵᕐᒥᐅᑦ ᐊᑐᓕᖅᑎᑦᑎᔪᒪᕗᑦ ᑖᔅᓱᒥᖓ ᓄᑖᒥᒃ 
ᐊᑐᖅᑕᐅᖃᑦᑕᕈᓐᓇᕐᓂᐊᓕᖅᑐᒥᒃ ᐊᐅᒍᔅᑦ-ᖑᓕᖅᐸᑦ ᖃᖓᑦᑎᐊᙳᒃᑲᓐᓂᐊᕐᔪᒃᐸᓪᓗ ᐋᖅᑭᒃᓱᐃᔪᖃᓕᕐᓂᐊᕆᓪᓗᓂ 
ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᖃᑦᑕᕐᓂᐊᖅᑐᒥᒃ ᐊᑐᖅᑐᖃᕐᓗᓂ QA/QC-ᒥᒃ ᐱᕙᒌᔭᖅᓯᒪᔪᒥᒃ ᓇᓗᓇᐃᖅᑕᐅᓯᒪᑦᑎᐊᖅᖢᑎᒃ 
ᐊᑐᖅᑕᐅᔪᓐᓇᕐᓂᖏᓐᓄᑦ ᓇᓗᓇᐃᖅᑕᐅᓯᒪᔪᒥᑦ ᖃᐅᔨᓴᕐᕕᖕᒥᑦ. ᓯᕗᓪᓕᖅᐹᖅ ᑭᓇᓗᖃᕐᕕᒃ ᑖᒃᑯᓇᓂ ᐱᖓᓱᓂ ᑭᓈᓗᖃᕐᕕᖕᓂ  
ᐊᑐᕈᓐᓇᖅᑎᑕᐅᙱᓐᓇᕐᓂᐊᖅᐳᖅ ᑐᐊᕕᕐᓇᖅᑐᖃᓕᑐᐃᓐᓇᕆᐊᖃᕐᓂᖓᓄᑦ. ᑖᓐᓇ ᑭᓈᓗᖃᕐᕕᒃᑖᓵᖅ ᐃᖏᕐᕋᓯᑎᑕᐅᑦᑎᐊᖅᐸᑦ 
ᓈᒻᒪᒋᔭᐅᓕᖕᓗᓕᓂ ᐃᖏᕐᕋᓂᖓ, ᓯᕗᓪᓕᖅᐹᖓ ᑭᓈᓗᖃᕐᕕᒃ ᐊᑐᖅᑕᐅᓂᐊᖅᐳᖅ ᕿᓂᕐᓂᖅᓴᒥᒃ ᐊᑐᖅᑕᐅᕙᒡᓗᓂ. ᒪᕐᕉᒃ 
ᑭᓈᓗᖃᕐᕖᒃ ᐊᒥᐊᒃᑯᒋᔭᐅᔫᒃ ᐊᑐᕈᓐᓇᐃᓪᓕᑎᑕᐅᓂᐊᖅᐳᒃ 2012/13 ᐊᕐᕌᒍᒋᔭᐅᔪᖅ ᐊᑐᓕᖅᐸᑦ.  
 


